
  ACTA 

Expediente núm.: Órgano colexiado: 

PLN/2021/14 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 30 de setembro de 2021 

Duración Desde as 20:30 ata as 23:54 horas 

Lugar MULTIUSOS XUNQUEIRA 

Presidida por Digna Rosa Rivas Gómez 

Secretaria María Ángeles García Villaverde 

 

No Multiusos da Xunqueira, local habilitado por Resolución da Alcaldía número 2021-2312 
de data 27 de setembro de 2021 para a celebración da sesión do pleno, e sendo as vinte 
horas e trinta minutos coa presidencia do sra. alcaldesa,  Digna Rosa Rivas Gómez, e a 
asistencia dos/as seguintes concelleiros/as:

Polo  Grupo municipal  Popular  Redondela  (PP):  María  Carmen Bastos  Rodríguez,  María 
Carmen Amoedo Dasilva, Iván Crespo Rodríguez, Miguel Ángel Álvarez Ballesteros, María 
José Barciela  Barros,  Erminda Quelle  Fernández,  David  Muiños Portela,  Sandra Bastos 
Míguez e Ángela Antón Pazos.

Polo  Grupo municipal  Socialista  Redondela  (PSdeG-PSOE):  María Castro Abad,  Ignacio 
Eduardo González Lago, Iria Vilaboa Álvarez, Vicente Lamas Guisande, Olga María García 
Ballesteros e Alberto Álvarez Pérez.

Polo Grupo municipal Agrupación de Electores de Redondela 2019 (AER): Roberto Villar 
Rodríguez, Daniel Boullosa Martínez e Xosé Manuel Vila Soutullo

Polo Grupo municipal Bloque Nacionalista Galego Redondela (BNG): Xoán Carlos González 
Campo e Yésica García Cruz.

Asiste o interventor do Concello, Angel Santamariña Rivera e actuando como secretaria, a 
secretaria accidental, Paloma Meno Rodríguez.

Unha  vez  verificado  pola  Secretaria  o  quórum  e  a  válida  constitución  do  órgano,  o 
presidente abre a sesión, da que estendo a presente acta.

INCIDENCIAS: 

A alcaldesa, con carácter previo ao tratamento dos asuntos incluídos na orde do día, solicita 
que se garde un minuto  de silencio,  coma sempre,  para lembrar  sempre ás vítimas da 
violencia  machista,  asasinadas  por  violencia  machista  e  tamén polos  homes e mulleres 
falecidos e falecidas pola pandemia da Covid-19.

Ás 22.03 h. a presidenta dispón un receso de 15 minutos, reanudándose a sesión ás 22:17 h

 

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día:

A) Parte resolutiva

1. Aprobación da acta da sesión ordinaria do 09/09/21 (PLN/2021/12)
2. Aprobación da acta da sesión extraordinaria do 13/09/21 (Pln/2021/13)
3. Aprobación da dos días festivos locais para o ano 2022
4. Aprobación do Incremento das gratificacións do persoal funcionario do Concello 

V/2021
5. Aprobación da Conta Xeral do ano 2020

B) Actividade de control

6. Dar conta das resolucións da Alcaldía
7. Dar conta da RESOLUCIONS DE ALCALDIA 2021-2146 de cambio adicación e 

réxime retributivo Iria Vilaboa Álvarez, Ignacio E. González Lago e Alberto Álvarez 
Pérez

8. Dar conta da RESOLUCION DE ALCALDIA 2021-2203 de modificación da 
composición nominal das Comisións Informativas

9. Dar conta das Resolucións de Alcaldía núm. 2021-2123 e 2139 do 06/09/2021 de 
expediente de modificación de créditos MC 26-21 gc 11-21 e corrección de erro de 
MC 26-21 GC 11-21 Xeración exceso de ingreso no previsto para o SAF a data 6 de 
setembro de 2021

10. Dar conta da Resolución da Alcaldía núm. 2021-2119 de 06/09/2021MC 27-21 
TC 11-21 Transferencia do Convenio do centro residencial ao SAF

11. Dar conta da Resolución da Alcaldía núm. 2021-2214 de 15/09/2021 de 
modificación de crédito MC 28-21 GC 12-21 OE MAIS QUE BELA II 2021-2022

12. Dar conta da Resolución da Alcaldía de 17/09/2021 núm. 2021-2228 de 
modificación de crédito MC 29-21 TC 12-21 Horas extra na nómina de setembro

13. Solicitude de comparecencia da Sra. Alcaldesa
14. Mocións

C) Rogos e preguntas

15. Rogos
16. Preguntas

FÓRA DA ORDE DO DÍA: 

Moción das asociacións afectados pola AP-9 e veciños de Trasmañó, presentada polo GPM 
PP.

A) PARTE RESOLUTIVA 

 

1. Aprobación da acta da sesión ordinaria do 09/09/21 (PLN/2021/12)

Dáse  conta  do  mencionado  borrador  e,  sen  que  se  realicen  observacións,  resulta 
aprobada por unanimidade dos concelleiros e das concelleiras asistentes, sendo vinte e un 
votos a favor (9 do PP, 7 do PSdeG-PSOE, 3 de AER e 2 do BNG)

 

2. Aprobación da acta da sesión extraordinaria do 13/09/21 (Pln/2021/13)

Dáse conta do mencionado borrador e, sen que se realicen observacións, resulta 
aprobada por unanimidade dos concelleiros e das concelleiras asistentes, sendo vinte e un 
votos a favor (9 do PP, 7 do PSdeG-PSOE, 3 de AER e 2 do BNG)

 

3. Aprobación da dos días festivos locais para o ano 2022

ANTECEDENTES

Ditame da Comisión informativa de interior, transición enerxética e patrimonio de data 27 
de setembro de 2021, que di:

“Con data 16 de agosto de 2021, baixo rexistro de entrada número 2021-E-RC-11200, 
recibiuse  o  escrito  do  Servizo  de  Emprego  e  Economía  Social  da  Consellería  de 
Economía, Emprego e Industria no que solicitan se propoñan as festas locais para o ano 
2022.

Tendo en conta o artigo 37.2 do Real Decreto Lexislativo 2/2015, do 23 de outubro, polo 
que se aproba o texto refundido da Lei do Estatuto dos Traballadores, 45 e 46 do Real 
Decreto 2001/1983, do 28 de xullo, declarado vixente pola disposición derrogatoria única 
do Real Decreto 1561/1995, do 21 de setembro, sobre xornadas especiais de traballo.

Visto o Decreto 97/2021, do 10 de xuño, publicado no DOG Núm. 128, do 7 de xullo de 
2021,  polo  que  se  determinan  as  festas  da  Comunidade  Autónoma  de  Galicia  do 
calendario laboral para o ano 2022.

Entre os días 6 e 12 de setembro se levou a cabo unha consulta pública non vinculante, 
respecto ás preferencias veciñais para a determinación dos días festivos locais.

En data 22.09.2021 emitiuse un informe pola Coordinadora de Novas Tecnoloxías no que 
expón o seguinte:

“A votación contratouse coa empresa MUNIDIGITAL S.L., e levouse a cabo entre os días 6 
e 12 de setembro de 2021,  estando dispoñible  o formulario  de votación no enderezo: 
https://muniinspeccion.web.app/publico/contestar/

Publicitouse  nos  medios  a  enquisa,  e  púxose  un  acceso  directo  co  formulario  e 
información adicional na portada principal da web municipal www.redondela.gal durante o 
tempo que durou a mesma.

A enquisa cumpriu coa Lei de Protección de Datos (LPDCP), co Esquema Nacional de 
Seguridade, co Esquema Nacional de Interoperabilidade e coa garantía de que cada voto 
fose dunha única persoa física, e non se puidese votar varias veces.

Adxunto  un  documento  coas  gráficas  representando  os  resultados  da  enquisa 

proporcionado pola empresa adxudicataria.

A  participación  da  cidadanía  foi  moi  escasa,  unicamente  votaron  353  persoas,  e  os 
resultados neste segmento da poboación foron os seguintes:

•O 95,2 % dos votantes estaban empadroados no Concello de Redondela (afirmación de 
cada usuario non cotexada co padrón municipal, xa que pola LPDCP nos podemos facer 
esta comprobación)

•O 58,4% dos votantes elixiron o Xoves da Coca como PRIMEIRO día festivo principal 
para 2022 nas súas preferencias, o 19,8% o Luns do Cristo, o 12,7% o Martes de Entroido, 
o 7,1% o día de San Xoan.

•O 35,1 % dos votantes elixiron o Luns do Cristo como SEGUNDO día festivo principal 
para  2022  nas  súas  preferencias,  o  28,9% o  Xoves  da  Coca,  o  22,7% o  Martes  de 
Entroido, o 10,2 % o día de San Xoan.

Polo exposto, remítese este informe e o documento anexo coas gráficas ao departamento 
de Secretaría para o seu coñecemento”.

Tendo  en  conta  ademais,  a  anterior  consulta  popular  non  vinculante  realizada  pola 
Concellería de Participación Cidadá no ano 2020, na que se solicitaba que a veciñanza de 
Redondela  se  pronunciase  sobre  os  días  festivos  locais  que  lle  gustarían  gozar  no 
concello de Redondela, co seguinte resultado: 1º Xoves da Coca con 2.124 votos, 2º Luns 
do Cristo con 1.870 votos, 3º Martes de Entroido con 287 votos e 4º 24 de xuño San Xoán 
(Solsticio de Verán) con 129 votos.

Esta Presidencia, en virtude do que antecede, propón á Comisión Informativa de Interior 
que ditamine favorablemente a adopción polo Pleno do seguinte ACORDO

PRIMEIRO.- Fixar como Festas Locais para o ano 2022:

25 DE ABRIL – LUNS DO CRISTO

16 DE XUÑO – XOVES DA COCA

SEGUNDO.-  Remitir  o  presente  acordo,  antes  do 15 de outubro  de 2021,  á  Xefatura 
Territorial de Pontevedra Sede Vigo do Servizo de Emprego e Economía Social”.

INTERVENCIÓNS

A concelleira García Ballesteros da lectura á proposta.

O concelleiro González Campo di que é un asunto preceptivo que ten que pasar polo 
pleno. 

Os dous festivos que queren que se desfruten no ano 2022, é un tema recorrente, as 
novidades son as enquisas de carácter popular. Hai dous debates, a funcionalidade da 
enquisa e a pertinencia de manter as datas propostas. A enquisa pode ser manipulada en 
función dos intereses de quen contrata a enquisa,  esta enquisa vaille  valer  ao partido 
socialista, para sacar a súa proposta do xoves da Coca e o luns do Cristo. 

A  enquisa  faise  telemática,  pero  tiña  que  cumprir  a  publicidade  e  accesibilidade  para 
chegar  a toda a veciñanza. Na propia enquisa hai  erros,  pode votar xente de fóra de 
Redondela. Outra cuestión que é un erro, é elixir un día que ven no calendario laboral, o 
24 de xuño, podería interesar outro día. Se se eliminase a segunda opción, superaría ao 
luns do Cristo, aínda que a enquisa non cumpre os preceptos. Entende que os festivos 

non poden estar vinculados a unha manifestación relixiosa. Entenden que o procedemento 
foi errado. 

O concelleiro Vila Soutullo di que esta enquisa a contratou el cando era concelleiro, no 
tramo final foi cando estaban no proceso de intercambio de poderes. AER sempre dixo 
que había que fomentar que a veciñanza participase, porque é unha votación recorrente 
ano tras ano. 

Resposta ao señor González Campo, fíxose baixo os parámetros do sistema de protección 
de datos e o sistema nacional de seguridade. Asumen se houbo algún erro,  propón aos 
partidos políticos se teñen algunha mellora que a propoñan. Remata dicindo que a enquisa 
custou 1150 euros.

A concelleira  Amoedo Dasilva  di  que é pouco representativa dun goberno serio,  se é 
responsabilidade do Sr. Vila é ata o 31 de agosto, pero a partir de aí a responsabilidade é 
da nova concelleira de Participación Cidadá ao igual que da Alcaldesa. 

Saíu na prensa de forma desleal, dicindo que se desvincula da enquisa, é incoherente. A 
nova concelleira de Participación Cidadá, podería chamar a todos os colectivos veciñais e 
centros  culturais  de  que  estaba  en  marcha  esta  enquisa,  para  que  a  xente  puidera 
esencialmente votar. 

Decidiron  seguir  gobernando  con  seis  concelleiros  e  teñen  unha  responsabilidade, 
decidiron continuar con esta enquisa. Di que a imaxe non é boa, é aplastante a maioría de 
persoas que queren manter festivos o luns da Coca e o xoves de Cristo. Teñen que dar 
dereito a que todos poidan participar.

A  concelleira  García  Ballesteros  resposta  á  sra.  Amoedo,  que  lle  sorprende  que  non 
entrara no expediente, e viran as datas, a enquisa quedou feita e contratada a proposta 
para poñer en marcha á cidadanía. Coa agravante de que cando o partido socialista soubo 
da enquisa foi cando os grupos políticos tiveron coñecemento, consideran que a enquisa 
feita do ano pasado quedaba claro o pensamento dos veciños e veciñas de Redondela, e 
non habería que voltar facela. 

A contratación da empresa foi feita con premeditación e aleivosía, tiñan todo atado, dixera 
que  a  do  ano  anterior  era  a  correcta.  Neste  expediente  queda  claro  quen  ocultou  a 
información, desde a agrupación de electores deciden contratar a esta empresa para facer 
este proceso. Non ten sentido esta nova enquisa. Ao facela por internet non chega a toda 
a cidadanía para que poidan votar.

O concelleiro González Campo lembra que o grupo que foi máis agresivo coa enquisa do 
ano pasado foi o PP, e case lle da os parabéns aos do ano pasado. A decisión política 
está en mans do partido socialista, se  houbera posibilidade de voto secreto, non sairía 
adiante esta proposta. 

Hai que desvincular da vida pública das manifestacións relixiosas. Entenden que o xoves 
da Coca é un selo de identidade singular para Redondela, pero hai outras propostas con 
distintas datas. Comparten o xoves da Coca pero non poden apoiar unha proposta que 
segue primando unha manifestación relixiosa que se converta nun día festivo.

O concelleiro Vila Soutullo resposta á sra. Amoedo, os festivos veñen dun proceso interno, 

non pretenden cambiar, queren fomentar que a xente participe con algo que ven doutros 
anos. 

Á sra. García, dille que o dezaoito de agosto deuse a comunicación, logo a voceira do 
PSOE  preguntou  por  qué  se  fixo  a  consulta,  e  contestóuselle  que  a  xente  ten  que 
expresarse e participar. Non teñen coñecemento de cómo foi a votación do 2020, foi case 
toda presencial.  Hai  unha persoa  que foi  concelleira  Susana  Couñago   quen  levou  o 
asunto,   fíxose e  demostrouse  que  a  xente  pode  participar.  A  telemática  é  difícil  de 
deseñar pero fácil  de contar votos e a presencial  é fácil  de facer pero difícil  de contar 
votos. Vanse abster. 

A concelleira Amoedo Dasilva resposta ao sr. Vilas que eliminaron unha das formas de 
participación, a presencial. Á sra. García non foi quen de pór en marcha outros modos de 
participación, a Alcaldesa puido facer un bando para participar nas parroquias. 

Hai que ter proxecto para poder facer. O ano pasado a sra. Castro dicía que era obsesión 
dicir que o pacto de goberno do PSOE e AER non funciona. Pero desviculáronse do feito 
pero non fixo nada máis. Manter un liderado, cando en cuestión nimias non é capaz de 
tomar  decisións.  A  sra.  García  non  ten  iniciativa,  tiña  que  facer  a  parte  de  enquisa 
presencial, para xente que non ten os medios electrónicos para facela. 

Pregunta ao sr.  González cando no pacto PSOE BNG, non houbo propúxose que fora 
festivo o martes de entroido ou de San Xoan, non o fixeron cando tiveron competencia de 
goberno. Son incoherentes. Van votar a favor.

A concelleira  García Ballesteros  pregúntase se a sra.  Amoedo estivo  gobernando oito 
anos, di que está todo claro para facer a enquisa. 

VOTACIÓN E ACORDO

Sometido  o  asunto  a  votación,  resulta  aprobado  por  maioría  das  concelleiras  e  dos 
concelleiros presentes, sendo 5 abstencións (3 de AER e 2 do BNG) e dezaseis votos a 
favor (9 do PP e 7 do PSdeG-PSOE).

 

4. Aprobación do Incremento das gratificacións do persoal funcionario do Concello 
V/2021 (5139/2021)

ANTECEDENTES     

 Visto o ditame da Comisión Informativa de Economía e Facenda do día 27 de setembro 
de 2021 que di: 

"A  día  de  hoxe,  obsérvase  que  existen  importes  de  gratificacións  por  servizos 
extraordinarios que están pendentes tras a nómina de agosto.

É por elo que é preciso proceder a realizar as pertinentes operacións orzamentarias que 
poidan amparar estas retribucións pendentes de aboar aos empregados municipais.

No caso dos funcionarios, como vai supor un aumento do importe global das gratificacións 
extraordinarias aprobadas no seu momento polo Pleno, é preciso que a autorización para 
aumentar  dito  importe  sexa  outorgada  polo  órgano  competente  que  é  o  Pleno  da 
Corporación.

Tendo en conta que a cantidade restante para acadar o límite do artigo 7.2.c) do Real 
Decreto 861/1986, de 25 de abril, despois do acordo de incremento do límite no Pleno do 
mes  anterior,  é  de  46.648,92  € pode  darse  cobertura  á  solicitude  de  gratificacións 
realizada  polos  departamentos  da  Policía  Local,  Vías  e  Obras,  Carpintería,  Alumeado 
Público, Medio Ambiente e Participación Cidadá por importe de 1.229,78 €. 

 Incorpórase o informe de Intervención con referencia APN-21.09.21.1 de 21 de setembro 
que consta de cinco páxinas.

En  virtude  do  que  antecede  esta  Presidencia,  propón  que  a  Comisión  Informativa  de 
Economía e Facenda eleve ó Concello Pleno a seguinte proposta de acordo:

Primeiro.- Establecer o importe máximo de gratificacións en 54.178,76 €, cumprindo coas 
condicións establecidas no informe da Intervención antedito."

INTERVENCIÓNS

A concelleira Castro Abad dá lectura á proposta. Neste caso preténdense aprobar horas 
do mes de agosto. Solicita a aprobación dos 1.229,78 euros para facer fronte ao pago das 
horas extraordinarias.

O  concelleiro  González  Campo  di  que  esta  proposta  está  dentro  de  certa  lóxica  na 
dinámica do traballo  do día a día,  de traballos  que se saen do ordinario.  Respecto á 
traballadora de participación cidadá, é porque os prazos son moi curtos, varias solicitudes 
entraron fora de prazo, porque en agosto non todo o mundo ten a posibilidade. Dende o 
BNG di que entra dentro da lóxica da xestión diaria e mensual do traballo de goberno. 

O  concelleiro  Vila  Soutullo  di  que  se  traen por  quinta  vez  as  gratificacións,  a  nivel 
económico quedan tres meses para traer gratificacións, e non se vai chegar á liña vermella 
marcada por intervención. É un paso positivo. AER sempre dixo que se se traballa,  se 
paga, pero hai que facer unha planificación dos traballos. A funcionaria de participación 
cidadá está facendo un traballo excelente, pero pensan que de categoría superior. Van 
votar a favor.

A concelleira Amoedo Dasilva di que está claro que son gratificacións, que se deduce que 
unha das persoas tivo que facer 37 horas porque non hai unha programación concreta 
para levar nas áreas. Non estaban resoltos os expedientes das axudas escolares. Di á sra. 
García que non é capaz de planificar, que as axudas non chegan  a todos con tempo. É un 
problema, que aos funcionarios se lles obriga a resolver nun tempo determinado.

A  concelleira  Castro  Abad  comenta  que  a  traballadora  realiza  o  traballo  habitual,  ela 
mesma  remata  este  procedemento,  dilatouse  no  tempo  o  procedemento,  foi  que  na 
convocatoria  presentáronse  máis  solicitudes  das  habituais,  e  requirimentos.  Ao  sr. 
González dille que se se tivera publicado antes, non habería necesidade de resolver tan 
tarde. Outras convocatorias como servizos sociais e comedor, estanse a adiantar.  Nas 
mesas de negociación, todos os complementos dos que se vaian beneficiar traballadores e 
traballadoras son para todos e todas. Queren o voto favorable do pleno.

O concelleiro González Campo di que non lle convencen as explicación da voceira do 
PSOE das axudas do comedor escolar, pregunta se alguén dubida de que este ano ía 
haber  mais  solicitudes,  logo  da  crise  económica.  Critica  que  seguen  empregando  as 
mesmas  bases  que  o  PP,  un  goberno  de  progreso  non  se  pode  permitir  que  55 
quedáronse  fora,  e  uns  35  porque  superaron  os  criterios  económicos.  A  traballadora 
cumpriu co traballo porque os cheques ao principio do curso estaban entregados.

O concelleiro Vila Soutullo di que falouse nas negociacións para pluses de nocturnidade e 
perigosidade que máis traballadores  que da policía local,  serían beneficiados.  Hai  que 
planificar moi ben para ver qué traballadores están nese caso. Van votar a favor.

A concelleira Amoedo Dasilva di ao sr. González que chamar un goberno de progreso é 
moito dicir,  tapan as carencias  do goberno,  37 horas que ten que hacer unha persoa 
porque a concelleira de ensino non fixo ben o seu traballo. Nas mesas de negociación 
dende  xuño  están  esperando.  Hai  problemas  por  todas  partes.  O  problema  é  que  a 
funcionaria  tivo que facer 37 horas pola incapacidade de xestionar un goberno. Van votar 
a favor.

A  concelleira  Castro  Abad  resposta  á  Sra.  Amoedo  que  estaría  preocupada  se  a 
funcionaria  tivera  que  facer  37  horas  todos  os  meses,  están  encantados  de  pagar  á 
traballadora ás horas extraordinarias, é mais eficiente pagar estas horas, que non as de 
pagar a persoas por facer eventos, como facía o PP. Non ten máis que engadir, solicitan 
ao pleno a aprobación.

VOTACIÓN E ACORDO

Sometido o asunto a votación, resulta aprobado por unanimidade das concelleiras e dos 
concelleiros presentes, sendo vinte e un votos a favor (9 do PP, 7 do PSdeG-PSOE, 3 de 
AER e 2 do BNG)

 

5. Aprobación da Conta Xeral do ano 2020

   ANTECEDENTES  

Visto o ditame da Comisión Informativa de Economía e Facenda do día 27 de setembro de 
2021 que di: 

CONTA XERAL DO CONCELLO

A) BALANCE DE SITUACIÓN:  Que expresa a  composición  e  situación patrimonial  da 

entidade o día do peche do exercicio; resulta cun total (ACTIVO e PASIVO) de: 

61.130.793,56 euros.

B) CONTA DE RESULTADOS:  Que recolle  os resultados do exercicio dende o 

punto de vista económico-patrimonial. Produciuse un aforro de 3.357.861,81 € 

(mais ingresos que gastos), clasificándoos segundo a súa fonte de procedencia 

nas seguintes apartados:

INGRESOS DE XESTIÓN ORDINARIA: 18.431.428,88 €

1. INGRESOS  TRIBUTARIOS  E  URBANÍSTICOS:  Está  formado  polos  ingresos de 

impostos  (7.251.946,24  €),  taxas  (1.703.427,31  €),  contribucións  especiais  e ingresos 

urbanísticos, estes últimos dous sen contía. A cantidade total ascende a 8.955.373,55 €.

2. TRANSFERENCIAS E SUBVENCIÓNS RECIBIDAS: Recolle  os fluxos reais que se 

produzan  durante  o  exercicio  como  consecuencia  das  subvencións  e transferencias 

concedidas ó Concello,  distinguindo as do exercicio (recibidas para financiar gastos do 

exercicio – 2.231.816,67 €-, transferencias – 7.075.087,41  €-,  e  as  recibidas  para 

cancelación  de  pasivos  que  non  supoñan financiamento  específico  dun  elemento 

patrimonial, (0,00 €), as de imputación de subvencións para o inmobilizado non financeiro 

(0 €). Como o último apartado, imputación de subvencións para activos correntes e outras 

non ten movemento, a cantidade total deste apartado ascende a 9.306.904,08 €.

3. VENDAS  E  PRESTACIÓNS  DE  SERVIZOS:  Destínase  a  recolle-los  fluxos reais 

producidos durante o exercicio como consecuencia das vendas, da  prestación  de 

servizos e da imputación de ingresos por activos construídos ou adquiridos para outras 

entidades, non tendo movemento nin o primeiro, non o segundo nin o terceiro apartado, 

supondo deste xeito, a cantidade de 0,00 €.

4. VARIACIÓN DE EXISTENCIAS DE PRODUTOS TERMINADOS E EN CURSO DE 

FABRICACIÓN E DETERIORO DO VALOR: sen movemento.

5. TRABALLOS REALIZADOS POLA ENTIDADE PARA O SEU INMOBILIZADO: sen 

movemento.

6. OUTROS INGRESOS DE XESTIÓN ORDINARIA: Está formado polos ingresos por 

arrendamentos e outros ingresos. A cantidade global ascende a 169.151,25 €

7. EXCESOS DE PROVISIÓNS: sen movemento.

GASTOS DE XESTIÓN ORDINARIA: 16.881.619,90 €

8. GASTOS DE PERSOAL: Recolle os fluxos reais producidos durante o exercicio como 

consecuencia de gastos de persoal (5.393.041,03 €) e da seguridade social a cargo da 

empresa (1.884.890,16 €),

9. TRANSFERENCIAS E SUBVENCIÓNS CONCEDIDAS: Recolle os fluxos reais que 

se produzan durante o exercicio como consecuencia das subvencións e transferencias 

outorgadas polo Concello, tanto as correntes (1.064.736,93 €) coma as de capital (0,00 €), 

e da un resultado de 1.064.736,93 €.

10. APROVISIONAMENTOS: Destínase a recolle-los fluxos reais producidos durante o 

exercicio como consecuencia da consumo de bens e outro materiais,  así como o 

deterioro de materias primas e outros aprovisionamentos. O seu importe ascendeu a 

0,00 €.

11. OUTROS  GASTOS  DE  XESTIÓN  ORDINARIA:  neste  apartado  recóllense os 

subministros e servizos exteriores (7.674.888,79 €), tributos (22.347,36 €) e outros (0 €).

O importe final ascende a 7.697.236,15 €.

12. AMORTIZACIÓN DO INMOBILIZADO: ascende a cantidade a 841.715,63 €.

RESULTADO DAS OPERACIÓNS NON FINANCEIRAS: 1.594.808,98 €

13. DETERIORO DE VALOR E RESULTADOS POR ALLEAMENTO DO 

INMOBILIZADO  NON  FINANCEIRO  E  ACTIVOS  EN  ESTADO  DE  VENDA:  sen 

movemento nos seus tres apartados, aparecendo a contía de 0 €.

14. OUTRAS PARTIDAS NON ORDINARIAS: que se dividen en ingresos (19.924,95 €) 

e en gastos (0,00 €).

RESULTADOS DAS OPERACIÓNS FINANCEIRAS: 1.788.127,88 €

15. INGRESOS FINANCEIROS: presentado movemento so en valores representativos 

de débeda, de créditos e de outros investimentos financeiros (126.127,59 €).

16. GASTOS FINANCEIROS: que se divide nos realizados en entidades do 

grupo, multigrupo e asociadas e outros (-16.941,40 €).

17. GASTOS FINANCEIROS IMPUTADOS Ó ACTIVO: sen movemento.

18. VARIACIÓN DO VALOR RAZOABLE EN ACTIVOS E PASIVOS FINANCEIROS: sen 

movemento.

19. DIFERENCIAS DE CAMBIO: sen movemento.

20. DETERIORO  DE  VALOR,  BAIXAS  E  ALLEAMENTOS  DE  ACTIVOS  E 
PASIVOS FINANCEIROS: que se divide en entidades do grupo, multigrupo e asociadas e 
outros (1.678.941,69 €).

21. SUBVENCIÓNS PARA O FINANCIAMENTO DE OPERACIÓNS 
FINANCEIRAS: sen movemento.

C)  ESTADO  DE  CAMBIOS  NO  PATRIMONIO  NETO:  informa  da  contía  e 

composición do  patrimonio  neto  da  entidade  e  das  causas  ou  motivos  da  súa 

variación. Consta de tres partes: 1) Estado total de cambios no patrimonio neto, 2) 

Estado de ingresos e gastos recoñecidos e 3) Estado de operacións coa entidade 

ou entidades propietarias.

D)  ESTADO  DE  FLUXO  DE  EFECTIVOS:  informa  da  orixe  e  destino  dos 

movementos habidos nas partidas monetarias de activo representativas de efectivo 

e  outros  activos líquidos  equivalentes,  e indica a variación neta sufrida polas 

mesmas no exercicio

E) LIQUIDACIÓN DO ORZAMENTO: Conforme ó establecido na IC estrutúrase nas 

seguintes partes contemplándoas cos pertinentes resumos xerais:

PRIMEIRA PARTE:

LIQUIDACIÓN DO   ESTADO   DE   GASTOS:   Que   recolle   o   total   dos   créditos 
orzamentarios  (25.726.271,10  euros),  expresando  os  créditos  iniciais  (18.753.394,68 
euros) e a suma das modificacións de crédito (6.972.876,42 euros); os gastos 
comprometidos (19.977.375,69 euros); o total das obrigacións recoñecidas netas 
(18.905.609,11 € euros); os pagos (16.908.701,39 euros); as obrigas pendentes a 31 de 
decembro (1.996.907,72 €) e o total dos remanentes de crédito (6.820.661,99 euros).

A  información  preséntase  a  nivel  da  bolsa  de  vinculación  xurídica  e  de  aplicación 

orzamentaria.

SEGUNDA PARTE:

LIQUIDACIÓN DO  ESTADO  DE  INGRESOS:  Que  presenta  o  importe  das  previsións 

definitivas (26.154.335,33 euros), distinguindo entre previsións iniciais (19.181.458,91 

euros) e modificacións (6.972.876,42 euros), o total dos dereitos recoñecidos 

(19.661.263,31 euros); dereitos anulados (509.593,42 euros); dereitos cancelados (0 €); o 

total  dos  dereitos  recoñecidos  netos  (19.151.669,89  euros);  a recadación neta 

(16.884.664,49 euros); os dereitos pendentes de cobro a 31 de decembro (2.267.005,40 

euros), así como as comparacións entre ambos por defecto e por exceso (-7.002.665,44 

euros).

TERCEIRA PARTE:

RESULTADO  ORZAMENTARIO:  Pon  de  manifesto  o  obtido  durante  o  exercicio  por 

diferencia  entre  os  dereitos  recoñecidos  netos  e  as  obrigacións  recoñecidas  netas, 

axustado  polas  desviacións  positivas  de financiamento  imputables  ó  exercicio  e  polos 

gastos financiados con remanente liquido de tesourería, e dá un resultado orzamentario 

axustado positivo de 1.075.739,88 euros, de acordo co seguinte:

RESULTADO ORZAMENTARIO

CONCEPTOS

DEREITOS 
RECOÑECIDO 

S NETOS

OBRIGAS 
RECOÑECIDA 

S NETAS AXUSTE
S

RESULTADO 
ORZAMENTA

R IO

a) Operacións correntes 18.133.982,23 16.264.527,18 1.869.455,05

b) Outras operacións non 
financeiras

962.221,00 1.971.858,94 -1.009.637,94

1. Total operacións non financeiras 
(a+b)

19.096.203,23 18.236.386,12 859.817,11

c) Activos financeiros 2.400 2.400

d) Pasivos financeiros 53.066,66 666.822,99 -613.756,33

I. RESULTADO ORZAMENTARIO DO EXERCICIO 
(1+2)

19.151.669,89 18.905.609,1
1

246.060,78

A X 
U 
ST 
E S

3. Créditos gastados financiados 
con RTGG

89.144,80

4. Desviacións de financiamento negativas 
do exercicio

1.892.565,75

5. Desviacións de financiamento positivas 
do exercicio

1.152.031,45

II. Total axustes (3+4-5) 829.679,10

RESULTADO ORZAMENTARIO AXUSTADO 
(I+II)

1.075.739,8
8

F) MEMORIA DA CONTA XERAL: Que segundo a IC recolle:

1º)  ORGANIZACIÓN  E  ACTIVIDADE:  Que  presenta  un  resumo  da  organización  do 

Concello,  coa poboación  e  outros datos  de carácter  socioeconómico  que contribúen a 

identificación  da  entidade,  norma  de  creación  da  entidade,  actividade  principal  da 

entidade, o seu réxime xurídico, económico-financeiro e de contratación, a descrición das 

principais fontes de financiamento da entidade, a consideración fiscal da entidade a 

efectos do imposto de sociedades e, no seu caso, operacións suxeitas o IVE e porcentaxe 

de prorrata, a estrutura organizativa nos seus niveis político e administrativo, o número 

medio de empregados durante o exercicio e a 31 de decembro, tanto funcionarios como 

persoal laboral, distinguindo por categorías e sexos as entidades das que dependen, 

identificación,  no  seu  caso,  da  entidade  ou entidades  propietarias  e  porcentaxe  de 

participación destas no patrimonio da entidade contable e identificación, no seu caso, das 

entidades do grupo,  multigrupo e asociadas das que forme parte a entidade contable, 

indicando a súa actividade, así como a porcentaxe no capital social ou patrimonio de cada 

unha delas, entidades dependentes, entidades públicas participadas, fundacións das que 

forman parte do seu padroado.

2º) XESTIÓN INDIRECTA DOS SERVIZOS PÚBLICOS, CONVENIOS E OUTRAS 
FORMAS DE COLABORACIÓN: presenta catro apartados:

Xestión indirecta dos servizos públicos: Que detalla os servizos que se prestan de forma 

indirecta e que no ano 2020 foron o servizo de explotación dun aparcamento de vehículos 

automóbiles, o servizo de xestión de recollida e tratamento dos residuos  sólidos 

urbanos, servizo de xestión do servizo público “piscina climatizada de Redondela”,  o 

servizo  de  xestión  do  servizo  público  “centro  de  deportes  acuáticos  de Chapela”  e  o 

servizo de auga e saneamento.  Especificase o seu obxecto,  forma de xestión, prazos, 

Subvencións comprometidas, Bens de dominio público afectos, Achegas non monetarias, 

Anticipos reintegrables, data de contratación, e Bens obxecto de reversión.

Convenios: obxecto e prazo das transferencias e subvencións comprometidas.

Actividades conxuntas que non requiran a constitución dunha nova entidade e que non 
estean contempladas nas notas anteriores

Outras formas de colaboración público-privadas.

3º)  BASES DE PRESENTACIÓN DAS CONTAS:  recóllense  os  principios  contables,  a 

comparación da información, as razóns e incidencias nas contas anuais dos cambios de 

criterios de contabilización e a información sobre cambios en estimacións contables cando 

sexan significativos.

4º) NORMAS DE VALORACIÓN: respecto a diferentes elementos do balance.

5º)  INMOBILIZADO  MATERIAL:  Recolle  o  saldo  inicial,  as  entradas ou  dotacións, 

aumentos  por  transferencia  ou  traspaso  doutra  conta,  Saídas,  baixas  ou  reducións, 

diminucións por transferencia ou traspaso doutra conta, corrección de valor, amortización 

do exercicio e Saldo final.

6º) PATRIMONIO PÚBLICO DO SOLO: Recolle o saldo inicial, as entradas ou dotacións, 

aumentos  por  transferencia  ou  traspaso  doutra  conta,  Saídas,  baixas  ou reducións, 

diminucións por transferencia ou traspaso doutra conta, corrección de valor, amortización 

do exercicio e Saldo final. Non hai movemento.

7º) INVESTIMENTOS INMOBILIARIOS: Recolle o saldo inicial, as entradas ou dotacións, 

aumentos  por  transferencia  ou  traspaso  doutra  conta,  Saídas,  baixas  ou reducións, 

diminucións por transferencia ou traspaso doutra conta, corrección de  valor, 

amortización do exercicio e Saldo final. Non hai movemento.

8º)  INMOBILIZADO  INTANXIBLE:  Recolle  o  saldo  inicial,  as  entradas  ou  dotacións, 

aumentos  por  transferencia  ou  traspaso  doutra  conta,  Saídas,  baixas  ou  reducións, 

diminucións por transferencia ou traspaso doutra conta, corrección de valor, amortización 

do exercicio e Saldo final.

9º) ARRENDAMENTOS FINANCEIROS E OUTRAS OPERACIÓNS DE NATUREZA 
SIMILAR: Recolle a clase de activo, o importe de recoñecemento inicial, a súa valoración, 
a opción de compra, acordos significativos e natureza dos activos. Non hai movemento.

10º) ACTIVOS FINANCEIROS: Recolle información relacionada co balance, información 

relacionada coa conta do resultado económico-patrimonial, información sobre os riscos de 

tipo de cambio e de tipo de xuros e outra información.

11º) PASIVOS FINANCEIROS: Recolle situación e movementos das débedas,  liñas de 

crédito, información sobre os riscos de tipo de cambio e de tipo de xuros, avais e 

outras garantías concedidas, e outra información.

12º) COBERTURAS CONTABLES: sen información.

13º) ACTIVOS CONSTRUÍDOS OU ADQUIRIDOS PARA OUTRAS ENTIDADES E 
OUTRAS EXISTENCIAS: A nivel de partida de balance se informará sobre circunstancias 
que  motivaron  correccións  valorativas  ou  a  súa  reversión,  o  importe  de custes 
capitalizados, as limitacións da dispoñibilidade e calquera outra circunstancia de 
carácter substantivo que afecte a titularidade, valoración ou dispoñibilidade dos activos. 
Sen operacións.

14º) MOEDA ESTRANXEIRA: A nivel de partida de balance se informará dos 
elementos  do  activo  e  pasivo  denominados  en  moeda  estranxeira  e  o  importe  das 
diferencias de cambio recoñecidas no exercicio. Non tivo movemento.

15º) TRANSFERENCIAS, SUBVENCIÓNS E OUTROS INGRESOS E GASTOS: 
Recolle o importe e características das transferencias e subvencións recibidas, así como 
sobre o cumprimento o incumprimento das condicións impostas para a percepción e goce 
das subvencións,  o criterio  de imputación a resultados e  os importes  imputados.  Nun 
segundo estado recóllense o importe e características das transferencias e subvencións 

concedidas ao longo do ano.

16º) PROVISIÓNS E CONTINXENCIAS: sen operacións.

17º)  INFORMACIÓN  SOBRE  MEDIO  AMBIENTE:  Recóllese  por  un  lado  as  obrigas 

recoñecidas no exercicio con cargo a cada grupo de programas da política de gasto 

17, “Medio Ambiente” e o importe dos beneficios fiscais por razóns medioambientais que 

afecten ós tributos propios.

18º)  ACTIVOS EN ESTADO DE VENDA: descrición detallada dos activos en estado de 

venda cando o seu importe sexa significativo. Sen operacións.

19º) PRESENTACIÓN POR ACTIVIDADES DA CONTA DO RESULTADO ECONÓMICO 
PATRIMONIAL:  clasifica  os  gastos  económicos  incluídos  na  mesma  por actividades 
cumprindo as normas recollidas no plan.

20º) OPERACIÓNS POR ADMINISTRACIÓN DE RECURSOS POR CONTA DOUTROS 
ENTES PÚBLICOS: sen operacións.

21º)  OPERACIÓNS  NON ORZAMENTARIAS  DE TESOURERÍA:  Presenta  información 

sobre acredores e debedores non orzamentarios e partidas de cobros e pagos pendentes 

de aplicación definitiva.

22º) CONTRATACIÓN ADMINISTRATIVA. PROCEDEMENTOS DE ADXUDICACIÓN: 
Información, por tipos de contratos, sobre os importes adxudicados segundo os diferentes 
procedementos establecidos na normativa vixente sobre contratación.

23º) VALORES RECIBIDOS EN DEPÓSITO: de ser o caso, recóllense os diferentes avais 

depositados no ente.

24º) INFORMACIÓN ORZAMENTARIA: presenta os seguintes estados:

24.1 – EXERCICIO CORRENTE:

GASTOS

ESTADO DE MODIFICACIÓNS DE CRÉDITO: Presentará as modificacións autorizadas 

durante o exercicio de acordo co regulado pola IC,  cunha suma total  de 6.972.876,42 

euros.

REMANENTES DE CRÉDITO: presenta de modo diferente a información xa contida no 

estado de liquidación orzamentaria.

ACREDORES POR OPERACIÓNS PENDENTES DE APLICAR Ó ORZAMENTO: 
recóllese a descrición do gasto, aplicación orzamentaria á que se debera imputar, o 
seu importe e o importe pagado, no seu caso, a 31 de decembro.

INGRESOS

PROCESO DE XESTIÓN: Recolle información sobre os dereitos anulados, cancelados e 

sobre a recadación neta dos ingresos recoñecidos no orzamento presentando de modo 

diferente a información xa contida no estado de liquidación.

DEVOLUCIÓN DE INGRESOS: recóllese o pendente de pago a 1 de xaneiro, as súas 

modificacións,  as  recoñecidas  no  exercicio,  o  total  de  devolucións  recoñecidas,  as 

prescricións das mesmas, as pagadas no exercicio e os pendentes de pago.

COMPROMISOS DE INGRESOS: recóllese os incorporados de orzamentos pechados, os 

realizados no exercicio os realizados e os pendentes de realizar.

24.2 EXERCICIOS PECHADOS

OBRIGAS DE ORZAMENTOS PECHADOS: para cada ano recóllese o pendente de pago 

a 1 de xaneiro, as súas modificacións, as recoñecidas no exercicio, o total de devolucións 

recoñecidas, as prescricións das mesmas, as pagadas no exercicio e os pendentes de 

pago.

DEREITOS  A  COBRAR  DE  ORZAMENTOS  PECHADOS:  para  cada  ano  recóllese  o 

pendente de pago a 1 de xaneiro, as súas modificacións, os dereitos anulados e o total 

dos mesmos.

Nunha segunda parte amosa tamén para cada ano os dereitos cancelados por cobro en 

especie,  insolvencias e outras causas e por prescricións;  a suma dos mesmos; a súa 

recadación e os pendentes de cobro a 31 de decembro.

VARIACIÓN DE RESULTADOS ORZAMENTARIOS DE EXERCICIOS ANTERIORES: 
pon de manifesto as diferencias dos resultados orzamentarios co ano anterior.

24.3 EXERCICIOS POSTERIORES.

COMPROMISOS DE GASTO CON CARGO A ORZAMENTOS DE EXERCICIOS 

POSTERIORES: recolle a partida orzamentaria, a súa descrición e os anos á aplicar.

COMPROMISOS DE INGRESO CON CARGO A ORZAMENTOS DE EXERCICIOS 
POSTERIORES: recolle a partida orzamentaria, a súa descrición e os anos á aplicar.

24.4. - EXECUCIÓN DE PROXECTOS DE GASTO: entre eles recóllense todos aqueles 

proxectos de gasto que se levaron a través do módulo do programa contable e que as 

súas  desviacións  de  financiamento  supoñen  parte  dos  axustes  que  se  aplican nas 

magnitudes do resultado orzamentario e o remanente de tesourería.

24.5 - GASTOS CON FINANCIAMENTO AFECTADO: recolle o código asociado ó gasto, 

os seus datos xerais,  o axente financiador,  e as desviacións de financiamento anuais, 

positivas e negativas e as desviacións de financiamento anuais acumuladas, positivas e 

negativas.

24.6. - ESTADO DE REMANENTE DE TESOURERÍA:

1. (+) Fondos líquidos 5.675.695,20 € 5.675.695,20 €
2. (+) Dereitos pendentes de cobro 14.248.375,10 €

- (+) do Orzamento corrente 2.202.248,67 €
- (+) de Orzamento pechados 12.026.540,47 €

- (+) de operacións non orzamentarias 19.585,96 €

3. (-) Obrigas pendentes de pago 2.724.622,14 €
- (+) do Orzamento corrente 2.424.793,58 €

- (+) de Orzamento pechados 8.773,95 €
- (+) de operacións non orzamentarias 291.054,61 €

4. (+) Partidas pendentes de aplicación -1.788.186,39 €
- (-) cobros realizados pendentes de aplicación 

definitiva
1.788.307,16 €

- (+) pagos realizados pendentes de aplicación 
definitiva

120,77 €

I. Remanente de tesourería total (1+2-3+4) 15.411.261,77 €

II. Saldos de dubidoso cobro 12.063.671,38 €
III. Exceso de financiamento afectado 440.126,28 €

IV. Remanente de tesourería para gastos xerais (I-
II- III) 2.907.464,11 €

25º) INDICADORES FINANCEIROS, PATRIMONIAIS E ORZAMENTARIOS.

26º) INFORMACIÓN SOBRE O CUSTE DAS ACTIVIDADES.

27º) INDICADORES DE XESTIÓN.

28) FEITOS POSTERIORES Ó PECHE: infórmase de feitos ocorridos con posterioridade a 

data de peche e cuxo coñecemento considerase útil.

CONTAS ANUAIS DE RADIO REDONDELA, SL

A) BALANCE DE SITUACIÓN: Que expresa a composición e situación patrimonial 

da entidade o día do peche do exercicio; resulta cun total (ACTIVO e PASIVO) de: 

34.109,16 euros.

B) CONTA DE RESULTADOS:  Que recolle  os resultados do exercicio dende o 

punto de vista económico-patrimonial. Produciuse un resultado de 414,58 € (máis 

ingresos que gastos).

C) ESTADO DE CAMBIO NO PATRIMONIO NETO: Presenta as seguintes cifras:

a. Estado total de cambios no patrimonio neto: Capital e Reservas sen variacións 

(3.005,06 € e 722,97 € respectivamente).

b. Saldo axustado, inicio do exercicio 2019: presenta un valor de 24.952,95 €.

c. Saldo axustado, final do exercicio 2019: 29.367,53 € e presenta unha variación 
de 4.414,58 €.

D) ESTADO DE FLUXOS DE EFECTIVO: Presenta as seguintes cifras:

d. Aumento/Diminución neta do efectivo ou equivalentes: cunha variación positiva 

de 3.045,48 €.

e. Efectivo ou equivalentes ó comezo do exercicio: 19.444,97 €

f. Efectivo ou equivalentes ó final do exercicio: 22.490,45 €."

INTERVENCIÓNS

A concelleira Castro Abad fai un resumo do expediente da conta xeral do 2020. Indica que 
é  un expediente  que hai  que  traer  ao pleno  anualmente,  é  un  documento  puramente 
técnico, este documento reflicte unha realidade dunha liquidación do ano 2020. É unha 
radiografía da situación económica co concello.

O concelleiro González Campo di que como trámite que hai que cumprir ao longo dos 
anos, é un dos documentos máis complexos que pode pasar polo pleno, pero é clarificador 
do que fai o goberno, lembra que os orzamentos están prorrogados dos aprobados polo 

PP. Este documento recolle as accións do goberno. Tamén parte da representación cidadá 
para que os grupos políticos valoren ese documento. 

No 2020 houbo un cambio na vida social,  o que fixo que partidas non se executasen. 
Chámanlle a atención algúns números, achegas municipais pola xestión da Covid. Había 
excesiva  democratización  das axudas.  Hai  partidas  de comedor  escolar  e emerxencia 
social que non se executaron, só se gastaron 18.000 euros, hai criterios moi complexos 
nas bases,  que non todo o  mundo ten capacidade  para chegar  á  administración.  Hai 
partidas relacionadas con cultura que si que se gastaron. No convenio Interparroquial case 
non se gastou nada. O propio documento recolle outros documentos paralelos, como os 
reparos do interventor. Os orzamentos participativos que cuestionaron o formato aprobado 
polo PP, case non se gastou, pediron que se convocasen os consellos parroquiais para 
dar conta. É unha visión xenérica do que fai o goberno.

O  concelleiro  Boullosa  Martínez  di  que  están  falando  dunha  documentación  técnica. 
Falamos dun ano que non pode ser collido como exemplo. Puntualiza sobre o convenio 
Interparroquial  dende  o  14  de  marzo  de  2020,  a  maioría  das  entidades  parroquiais 
estiveron pechadas,  gastouse menos pero non foi  por culpa do goberno.  En canto ás 
axudas  ao comercio  local,  non  entran  neste  debate.  Nunha  porcentaxe  altísima foron 
concedidas. Foi un ano moi complicado, que aportan un superávit de máis de tres millóns 
de euros. Gustaríalle facer mención a un erro no informe da secretaria xeral, respecto ao 
ano que recolle que é o ano 2020 e non o 2021.

A concelleira Amoedo Dasilva di que están a falar dun ano que non estiveron na altura coa 
pandemia.  As partidas en áreas sociais deberían estar en negativo, e non en positivo. 
Tiñan que ter posto o esforzo en axudar ás persoas que perderon o traballo, que non tiñan 
nada. Sacan como análise que non fixeron o traballo que tiñan que facer. É un problema 
que non gastasen na partida de emerxencia social, como nas liñas de proposta de axudas 
pola Covid, como a hostalaría, axudas aos comerciantes. Na área da muller, igual, como 
na mocidade, de 60.000 euros gastaron 6000 euros. Nas áreas sociais algo non funciona 
ben. O problema que afogamos ás persoas en burocracia, nos momentos máis duros. A 
realidade é que nas partidas das áreas sociais teñen os números en positivo e non en 
negativo, somos un concello, temos que poñer os mecanismos necesarios para axudar ás 
persoas.

A concelleira Castro Abad resposta á sra. Amoedo que o PP ten que sumar. A promesa 
que facía de que ían facer unha oposición construtiva a poña en marcha. Que poña en 
dúbida que é un documento técnico é o que facían eles. As partidas de emerxencia social 
superou as do PP, existe unha ordenanza que é difícil de cumprir. Hai un borrador de 
ordenanza de emerxencia social, que se enviou aos grupos políticos, pero non hai vontade 
de  que  este  goberno  avance.  A  regra  do  gasto  a  incumpriu  o  PP.  Dille  que  mostre 
respecto. Di que as bases de axudas á hostalaría eran facilísimas e concedéronse ao 90% 
dos solicitantes, nas restantes se non se concederon é porque non presentaron ben a 
documentación, se non se está ao corrente coa administración, non se poden outorgar. As 
actividades de xuventude non se puideron facer pola situación, di á sra Amoedo que se 
debe sumar.

O concelleiro González Campo di que a voceira do PP non pode pretender que naveguen 
no  esquecemento,  cando  gobernaba  o  PP  non  se  gastaba  en  emerxencia  social, 
mocidade, persoas maiores,.. por iso daban os números azuis. Respecto  das bases das 

subvencións  deben  ter  uns  criterios  máis  axustados  á  realidade  e  non  burocracia.  A 
maioría dos veciños e veciñas queren cumprir. É un ano complicado, as decisións de onde 
se gastan as partidas é política. Hai que saber os recursos que hai que priorizar. Teñen 
votado en contra porque eran orzamentos do PP e entenden que a situación do ano 2020 
e vanse abster

O concelleiro Boullosa Martínez di que se fala moito da ordenanza de emerxencia social 
nos partidos tradicionais, queda moi ben dicir que se aumentan as partidas pero logo non 
se poden realizar porque non hai persoal suficiente.

A concelleira  Amoedo Dasilva  resposta á sra Castro que comenzaron gobernando hai 
dous anos, puideron aprobar un ordenanza de emerxencia social e non a fixeron, igual que 
os orzamentos, tardaron dous anos en presentalos, non gastan as partidas da área social,  
pero vótalle a culpa ao PP. Ao sr. González que xustifique porque o problema era o que 
non fixo o PP antes, cando estamos na maior crise social por motivo da pandemia. Deben 
facer un pouco de autocrítica, de que non están á altura. Teñen unha crise interna no 
partido  socialista.  Estamos  falando  dos  problemas  dos  redondeláns.  Teñen  que 
preocuparse de que no están facendo ben. O 92% das propostas que trouxeron foron 
votadas a favor polo PP, pero non quita que fiscalicen o que fan.

A concelleira Castro Abad resposta moi agradecida por votar a favor das propostas que 
traen ao pleno, pero cando se traia unha cuestión de calado, votarán en contra. Di que 
están nun momento máis complicado do mundo, e non só de España. Gustaríalle saber en 
que ano o PP gastou as partidas sociais, ante a crise, a Xunta de Galicia non axudou ao 
concello.  Traen un documento técnico. Confían nunha responsabilidade política, por iso 
solicita a probación da conta xeral.

VOTACIÓN E ACORDO

Sometido  o  asunto  a  votación,  resulta  aprobado  por  maioría  das  concelleiras  e  dos 
concelleiros presentes, sendo 2 abstencións do BNG e 19 votos a favor (9 do PP, 7 do 
PSdeG-PSOE e 3 de AER).

Antes de pasar á actividade de control, a sra. Alcaldesa dá paso á lectura da moción polo 
representante da asociación de afectados pola AP-9.

Moción presentada polo GPM PP sobre AP-9. (Moción asociacións afectados pola Ap-9 e 
veciños de Trasmañó):

"A Asociación de Afectados pola AP9 e a Asociación de Veciños de Trasmañó, e base ao 
disposto  nos  artigos  91.4  e  97.3  do  Regulamento  de  Organización,  Funcionamento  e 
Réxime Xurídico das entidades locais, e demais normativa que poida resultar de aplicación, 
presente diante do pleno da corporación a seguinte moción: 

Autostopistas  do  Atlántico,  ao  seu  paso  polo  concello  de  Redondela,  dende  a  súa 
construción hai xa máis corenta anos leva producindo unha serie de agravios e danos de 
moi diversa índole, que xamais foron resoltos, minimizados nin tan sequera tratados polas 
diferentes  administracións  convertendo  así  as  parroquias  redondelás  de  Chapela  e 
Trasmañó  nas  principais  prexudicadas  polo  que  poderíamos  considerar  "peaxes  non 
económicas" agravándose pola recente ampliación da ponte de Rande.

20 - 26 C
od

. V
al

id
ac

ió
n:

 K
2M

N
M

75
KY

2Z
N

YS
AK

2Z
5C

7E
AH

2 
| C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

20
 a

 2
6



Despois de ser publicadas nos boletíns oficiais do Estado, con datas 15 de xullo de 2020 
(Resolución  do  ministerio  de  transporte  e  axenda  urbana,  pola  que  se  aproba 
provisionalmente o proxecto de construción do viario de Chapela e ponte de Trasmañó) de 
data 10 de marzo de 2021 (Resolución pola que é aprobado o expediente de información 
pública e os proxectos definitivos do trazado e de construción de reposición do viario de 
Chapela e ponte de Trasmañó), no mes de marzo de 2021 mantivemos a última reunión coa 
Alcaldesa, concelleiros e concelleiras e a día de hoxe, transcorridos máis de sete meses, 
aínda  non  tivemos  resposta.  Mantivemos  ademais  unha  reunión  cos  distintos  partidos 
políticos  con  representación  no  Concello  de  Redondela  (AER,  BNG  e  PP)  onde 
manifestaron o apoio á convocatoria da Comisión de Seguimento das obras de ampliación 
da AP).

Por todo isto, propoñemos ao pleno da corporación municipal os seguintes acordos:

 Convocatoria de xeito urxente da Comisión de Seguimento das obras de ampliación 
da AP9

 A  asistencia  a  esta  comisión  de  representantes  do  Ministerio  de  Transporte, 
Mobilidade e Axenda Urbana e de Audasa

Incluíndo na orde do día:

1. Coñecer os prazos de execución de reposición dos viarios de Chapela e ponte de 
Trasmañó publicados nos boletíns oficiais do Estado de data 15 de xullo de 2020 e 
10 de marzo de 2021

2. Confirmar se o proxecto das pantallas acústicas foi redactado

3. Afección de autoestradas con respecto da Lei de estradas ao seu paso por Chapela"

B) ACTIVIDADE DE CONTROL

6) Dar conta das resolucións da Alcaldía

Dáse conta das Resolucións da Alcaldía

O Pleno do concello quedou informado.

7)  Dar  conta  da  Resolución  de  Alcaldía  2021-2146  de  cambio  adicación  e  réxime 
retributivo Iria Vilaboa Álvarez, Ignacio E. González Lago e Alberto Álvarez Pérez

Dáse conta da Resolución da Alcaldía 2021-2146 de data 07/09/2021

O Pleno do concello quedou informado.

8) Dar conta da Resolución de Alcaldía 2021-2203 de modificación da composición 
nominal das Comisións Informativas

Dáse conta da Resolución da Alcaldía 2021-2203 de data 15/09/2021

O Pleno do concello quedou informado.

9) Dar conta das Resolucións de Alcaldía núm. 2021-2123 e 2139 do 06/09/2021 de 
expediente de modificación de créditos MC 26-21 gc 11-21 e corrección de erro de MC 26-
21 GC 11-21 Xeración exceso de ingreso no previsto para o SAF a data 6 de setembro de 
2021

Dáse conta das Resolucións da Alcaldía 2021-2123 e a corrección de erro por Resolución 
da Alcaldía 2021-2139.

O Pleno do concello quedou informado.

10) Dar conta da Resolución da Alcaldía núm. 2021-2119 de 06/09/2021MC 27-21 TC 11-
21 Transferencia do Convenio do centro residencial ao SAF

Dáse conta da Resolución da Alcaldía 2021-2119 do 06/09/2021

O Pleno do concello quedou informado.

11)  Dar  conta  da  Resolución  da  Alcaldía  núm.  2021-2214  de  15/09/2021  de 
modificación de crédito MC 28-21 GC 12-21 OE MAIS QUE BELA II 2021-2022

Dáse conta da Resolución da Alcaldía 2021-2214 do 15/09/2021

O Pleno do concello quedou informado.

12)  Dar  conta  da  Resolución  da  Alcaldía  de  17/09/2021  núm.  2021-2228  de 
modificación de crédito MC 29-21 TC 12-21 Horas extra na nómina de setembro

Dáse conta da Resolución da Alcaldía 2021-2228 do 17/09/2021

O Pleno do concello quedou informado.

13) Solicitude de comparecencia da Sra. Alcaldesa

Escrito de solicitude de comparecencia presentado polo GPM AER do 22.09.2021 RE-4731:

"A  Rede  Natura  2000  é  unha  rede  europea  de  áreas  de  conservación  natural.  A  súa 
finalidade é asegurar a protección ao longo prazo das especies e os tipos de hábitat en 
Europa, contribuíndo a deter a perda de biodiversidade. Esta rede de espazos protexidos é 
un dos principais instrumentos para a conservación da natureza na Unión Europea. Dentro 
desta rede de especial protección atópase a Enseada se San Simón.

O ecosistema da enseada de San Simón está catalogado como Zona de Especial Protección 
dos Valores  Naturais  e  Lugar  de Importancia  Comunitaria  na Rede Natura  2000.  Neste 
espazo natural,  as mareas e a  confluencia  da auga mariña e as augas doces dos ríos 
Verdugo e Alvedosa, crean un ecosistema único de gran biodiversidade.

Dende o 17 de Xullo de 2021 as actuacións que realiza a Concellería do Medio Mariño en 
relación a limpeza de praias non son as que veñen recollidas no o artigo (42.3.c) do Decreto 
37/2014, de 27 de marzo, polo que se declaran zonas especiais de conservación os lugares 
de importancia comunitaria de Galicia e se aproba o Plan director da Rede Natura 2000 de 
Galicia.  Este  decreto  lexislativo  establece  para  estas  zonas  de  especial  o  seguinte  en 
relación a limpeza das praias:

A retirada parcial e manual de algas das praias no período estival cando poidan xerar graves 
problemas  no  uso  público.  Esta  realizarase  evitando  en  todo  momento  provocar  unha 
afección  apreciable  sobre  a  estrutura,  funcionamento  e  composición  taxonómica  dos 
ecosistemas naturais  costeiros,  e especialmente sobre o tipo de hábitat  1210,  así  como 
sobre as áreas prioritarias das especies de interese para a conservación. 

Ante o anterior exposto e os feitos constatados en informes técnicos sobre as actuacións 
agresivas e fora de regulación que realizou e realiza a Concellería de Medio Mariño do 
Concello de Redondela no espazo protexido da Rede Natura 2000 da praia de Cesantes.

Solicítase a comparecencia da Alcaldesa no Pleno Municipal  Ordinario para que dea as 
explicacións sobre o incumprimento reiterado da legalidade que realiza a Concellería do 
Medio Mariño na limpeza e conservación das praias protexidas do municipio.”

O concelleiro Villar Rodríguez intervén dicindo que é procedente ter un debate sobre este 
asunto. 

Empeza dirixíndose ao actual concelleiro de medio ambiente, e a anterior concelleiro de 
medio  ambiente  do  PP,  que  se  queden  con  este  número,  1210  hábitat  de  especial 
protección, non existe lugar na ría de Vigo, cun hábitat como este, declarado desde o ano 
2014. 

Como en diversas ocasións, convidouse á alcaldesa para que fora a praia e non sucedeu. 
Amosa unha alga, di que é unha herba mariña, que vai creando pradeiras. Os chocos poñen 
os seus ovos aí. Amosa outra alga agarrada na pedra de Cesantes, non se pode recoller, 
porque vive aí, e se recolleron algas e pedras destas. Amosa unha galleta de alga, que só 
se forma no verán pola calor, porque a seca, enriba dela rexenérase a duna de Cesantes. 
Encima desa galleta crece herba. É un hábitat protexido polas directrices europeas. 

Do servizo de praias do Concello hai moito que falar, a Concellería de Medio Ambiente ás 
veces ten que funcionar como un departamento de asuntos internos, doutros departamentos 
que fan actuacións que prexudican ao medio ambiente. 

Cando chegou á concellería no ano 2019 chegou a un servizo precario que o resto concello,  
atopouse que a xente non facía descanso na recollida nas algas. Déuselle un descanso, 
atopáronse que non tiñan un posto de traballo definido. Primeiro metían unha máquina que 
rompía a estrutura da praia e díxoselles que non podía ser. Atopáronse que os traballadores 
de  servizos  de  limpeza  por  norma non  escrita  non  tiñan  hora  de  descanso  as  fins  de 
semana, pero os capataces si.  Con este concelleiro fixeron unha denuncia e houbo que 
activar o protocolo de acoso, por racismo e machismo. Pero non se terminou a data de hoxe, 
non  hai  os  informes.  Acabou  o  servizo  optimizado  porque  se  traballou  para  mellorar  a 
retirada, cun récord de recollida de 796 toneladas. 

Chegou  o  ano  2020,  empezouse  a  traballar  con  poucos  datos  que  hai  neste  país,  hai 
estudos de catedráticos  en ecoloxía,  da Universidade  de Vigo,  sobre a importancia  das 
algas nas praias. Empezouse a facerse caso e deixouse de recoller tanto, é falso que se 
deixara de recoller, reduciuse un 50%, é certo que ese ano non se fixo moi ben porque se 
estaba empezando, é empezaron os conflitos. No ano 2020 apareceu o concelleiro de vías e 
obras con persoal,  para limpar a praia de Rande, non estando de acordo co concelleiro. 
Presións diarias da veciñanza a este concelleiro, moi complicado para el, a finais de agosto 
sufriu ansiedade por acoso, pero non tirou a toalla. 

No ano 2021, en febreiro intentaron contactar con algúns dos catedráticos sen resposta, 
pero logo houbo un programa de estudo e a Universidade enviou un correo á alcaldía e 
reenviouno a medio ambiente, empezaron os contactos, en xuño houbo un congreso, que se 
invitou a participar a alcaldesa e non asistiu. Dixérolles que había que pedir permiso á Xunta 
de Galicia, estábase a traballar nun mapa sobre as zonas a actuar, que completaba o estudo 
para solicitar o permiso á Xunta de Galicia. É un estudo que leva tempo, e non se pode facer 
de inmediato. 

A quen se lle acusaba dun capricho, o que fixo foi regularizar unha situación. O que se 
recollía en toneladas era unha barbaridade, adquiríronse vehículos lixeiros, para eliminar a 
pala e tractor que había na praia. As directrices da Unión Europea di que no hábitat 1210 a 
recollida de algas ten que ser parcial nas épocas de verán e non no resto do ano. Non foi 
unha decisión unilateral. O 16 de xuño atopáronse de forma inesperada que lle quitaron as 
competencias. Di que todo se fai mal, só se lle quitou unha parte parcial da praia, ao final se 
atoparon na praia de Cesantes catro concelleiros.  O 17 de xuño empezaron cunha pala 

escavadora. 

Os técnicos do Concello que tiñan as labores de vixilancia, a técnica de Medio Ambiente fixo 
un informe explicando que a Rede Natura é un espazo de espazos naturais sobre como se 
facía o traballo. Describíanse as consecuencias das actuacións das recollidas do 17, 18 e 19 
de xuño, cunha pala escavadora, podendo causar destrución para a fauna e flora. Nun só 
día botouse abaixo  o  traballo  de ano e medio  de rexeneración.  Enviouse  o  informe ao 
Concello, retiraron a máquina escavadora. 

O 29 de xuño, a técnica do Concello atópase cun desastre monumental e chamoulle. Fíxose 
outro informe que deixa claro que o que se está facendo é unha barbaridade.  Atopáronse 
arrastre de rodeiras do tractor, chamouse á persoa responsable e non parou, chamouse ao 
concelleiro  de  Medio  Mariño  e  esa  persoa  tivo  unhas  conversas  non  de  acordo  cos 
concelleiros e traballadores, acusouse que a traballadora era da agrupación de electores. 
Deu a orde o concelleiro de Medio Ambiente de recoller algas da auga, porque a marea 
estaba subindo. Todo di se que actuou así porque había presións da veciñanza, do Partido 
Popular. 

Coa bandeira azul quitábanse as algas. O informe do 29 de xuño non se fixo caso, o día 12 
de agosto AER fixo unha denuncia a medio ambiente e a publicaron na prensa. Logo fixo 
providencia o concelleiro de medio ambiente ao xefe do equipo. Teñen que explicar por qué 
un coordinador do servizo de praias fixo un informe. No informe non pon todo o que se lle 
contou. 

O problema que o sistema que hai implantado non hai persoal suficiente, logo chega una 
Resolución da Xunta de Galicia que se está incumprindo a normativa, que teñen que parar a 
retirada das algas. Xusto cando remata todo isto, a empresa Urbaser xa non mandou máis 
datos á concellería de Medio Ambiente. 

Remata dicindo que no ano 2020 modificouse o contrato dos traballadores, igualáronse os 
descansos, a roupa, había unha harmonía no servizo, e incluso moitos sentíanse orgullosos 
do traballo.

A  alcaldesa  pide  desculpas  porque  é  unha  comparecencia  para  a  que  non  ten  tempo, 
porque hai temas importantes que se teñen que debater, teñen que entender que ten que 
respostar. 

Hai moitas cousas que o Sr. Villar dixo que hai que matizar. Naceu en Cabanas, pasou a 
infancia na praia de Rande e sabe cómo son as algas. Está orgullosa de dicir que fai 18 
anos  fixo  a  limpeza  de  praias  como  traballadora,  nas  praias  de  Rande  e  Chapela  e 
Cesantes,  o  sr.  Villar  non  pode dar  leccións.  Tanto  ela  como os  veciños  e  veciñas  de 
Cesantes e mariscadoras saben o que está dicindo. 

Di  que  cando  chegaron  había  unha  situación,  pero  pide  que  retire  o  que  dixo  da 
problemática que se atopou, tendo que ter confidencialidade. No ano 2020, sobre a limpeza 
da praia de Rande, levaba toda a semana sen limpar e as queixas dos veciños e veciñas 
eran constantes, igual que na de Cesantes. 

E logo dixo que no ano 2021 da Universidade de Vigo é mentira o que saíu en prensa. 
Sempre tratou con respecto aos compañeiros de AER,  non pode consentir  que falte  ao 
respecto aos catro concelleiros  que traballaron  na praia  de Cesantes,  era vergoñento  a 
cantidade de algas que estaban pendentes de recoller, foron todos a botar unha man, pide 
un respecto ao concelleiro de Medio Mariño. 

Respecto da maquinaria, a recollida que se fixo en todo momento nas praias sempre foi 
manual nunca foi mecanizada, non engane á cidadanía coa terminoloxía. Outra cousa que o 
tractor como o cazo traslada as algas, facíase dende o día 17 de xuño. O Partido Socialista 
tivo respecto polo medio ambiente compatible co desfrute da veciñanza, no ano 2020 só 

antepuxo os intereses persoais do concelleiro de Medio Ambiente. 

Dille que non leu o texto da comparecencia e o que solicitan para que dea explicacións 
sobre incumprimento reiterado na limpeza e retirada das praias. Non existe o citado artigo 
no Decreto que referencia no escrito da comparecencia. Non é unha ilegalidade. 

Lémbralle que Cesantes é un banco marisqueiro, é unha excepción que a lei di que se teñen 
que recoller as algas, dende o 17 de xuño, o concelleiro de Medio Mariño, pola empresa 
contratada ten informe elaborado no que indica que os medios empregados foron manuais, 
o Concello poñía a disposición do tractor con palas para traslado das algas. Da lectura ao 
informe da empresa. Logo mediante a contratación de operarios, segundo informe detallado 
do coordinador. Non van tolerar a falta de respecto ao traballador, di que non coaccionou ao 
traballador. A única diferencia substancial entre a anterior concellería de Medio Ambiente e a 
actual de Medio Mariño é que dende o 17 de xuño, procedeuse á limpeza total. 

Dá lectura ao informe do coordinador, no que recolle que sempre se fixo manual, e logo do 
17 de xuño, tamén manual, di que agora se recollen todas as algas. Nos anos 2018 e 2019 
segundo informe de Urbaser di que o total de algas recollidas entre 650 e 800 toneladas, no 
ano 2020 recolléronse só 319 toneladas, reflicte no descontento da veciñanza. Ao sr. Villar 
non lle importa o desfrute dos dereitos dos veciños e das veciñas, porque as praias dentro 
da provincia de Pontevedra se recollen as algas. 

No ano 2021, recolléronse 127 toneladas e dende o 17 de xuño 690 toneladas, todo o que 
non  se  recolleu  no  anterior,  para  desfrute  das  veciñas  e  dos  veciños  e  veciñas  de 
Redondela.  Amosa  fotos  cómo  estaban  as  praias.  Había  moitas  queixas  de  veciños  e 
veciñas. E logo amosa fotos de como quedaron as praias, sendo manual. Di que con estes 
feitos sobran as palabras, so lle importaban os seus intereses, que nada teñen que ver co 
medio ambiente,  e o equipo de goberno priman os dereitos  dos veciños e veciñas con 
respecto ao medio ambiente. 

Ten as facturas que se fixeron con empresas e doutras concellerías que AER privatizaban. 
Advertía ao concelleiro que retirase as algas, chegando a ameazar que só se retiraba as 
competencias publicándose no BOP. Logo dixo na prensa que perdía unha subvención coa 
Universidade de Vigo, é totalmente falso, o que fixo foi enganar á cidadanía. O que fixeron 
foi  colaborar,  o  que  pide  a  subvención  é  a  Universidade  de  Vigo,  non  había  ningún 
anteproxecto.  Ata  finais  de  ano  non  se  sabe  se  se  perde  a  subvención,  como  así  lle 
trasladou  o  coordinador  do  proxecto,  dixo  que  o  proxecto  é  totalmente  compatible  coa 
recollida das algas. O sr. Villar o sabía, que era compatible coa recollida total das algas, o 
concello apoiará este proxecto. 

A realidade e que AER non quere asumir a xestión dun goberno, os veciños e veciñas, non 
os caprichos dun membro dun grupo de goberno. O concelleiro de Medio Ambiente meteu 
as máquinas no mes de maio e trasladou as algas.  No soubo realizar  o seu traballo  e 
denunciou  ao  Concello  ante  a  Consellería  de  Medio  Ambiente,  no  que  derivou  nun 
requirimento  da  Xunta  de  Galicia,  solicitaba  ao  Concello  que  informase  cómo estaba  a 
realizar a limpeza, e que se necesita un permiso que se ten que solicitar. Logo terxiversaron 
o que requiriu a Xunta. Requirimento que foi contestado pola parte técnica do concello, onde 
se  ratifica  a  retirada  manual  das  algas.  A  Xunta  da  por  contestado  e  arquivado  dito 
requirimento.  Pregúntalle  por  qué  non  solicitou  no  seu  día  o  permiso  da  Xunta  cando 
empregouse a limpeza mecánica.

O concelleiro  Villar  Rodríguez na súa rolda dille  á Alcaldesa que non entende que pida 
desculpas ás persoas. A normativa vai cambiando, aínda que recollera as algas hai 18 anos. 
Isto está regulado, non pode dicir que non resulta prexudicial a recollida parcial. Di que se 
van gastar 40.000 euros en levar algas. Amosa unha foto do tractor con pala escavadora e 
as rodeiras de limpeza manual. Falan de capricho do concelleiro de Medio Ambiente, esta 

comparecencia foi feita para responder a persoas marabillosas, que valoraron o traballo do 
concelleiro. Terxiversa dicindo que facían o mesmo que el pero recollendo máis. Di que non 
se pode pasar a menos de cinco metros do complexo dunar e da zona intermareal. Mete ás 
mariscadoras no medio. 

As algas que recollía o Concello dos bancos marisqueiros había entre vinte ou trinta metros. 
Di que o ano pasado recolleuse a metade das algas, e este ano buscouse o equilibrio, agora 
se están destinando 120.000 euros para recoller as algas. Se ten que retirar algo, o retira.

Para rematar, por cuestión ecolóxica, di que hai unha máquina nova de limpeza con placa 
solar.  Di  que hai  que facer o que marcan as normativas,  dille  que desarticulou todo.  O 
concelleiro fixo o seu traballo e o recoñecemento de moitas persoas. Fala dunha factura, 
para  reparar  un  peite  dun  tractor  que  ía  cuns  pinchos  pola  estrada  que  incumpría  a 
normativa de tráfico. 

Debe pedir ela desculpas de que non se convocou a comisión de seguimento da AP-9. AER 
está disposto a escoitar calquera proposta para unha moción de censura.

A alcaldesa para rematar di que ten claro que ten que lle agradece a comparecencia, para 
que a veciñanza vexa a realidade do tema e que quede solucionado e arquivado. 

Para resumir, quedou demostrado que non facía a recollida das algas. Di que lle importan os 
dereitos das persoas e da veciñanza. Non tiña ningunha argumentación técnica nin medio 
ambiental, se tivera que volver a facelo, tomaría a mesma decisión, xa que as praias non 
pertencen a ningún grupo de goberno, son de todos os veciños e veciñas de Redondela, o 
desfrute das praias é compatible co medio ambiente.

Da gracias ao apoio do seu partido, adicados aos veciños e veciñas, é a súa finalidade, 
teñen moito traballo. Di que é unha privilexiada, unha persoa que ve ás persoas.

E  dado o avanzado da hora, sendo as 23 horas e 54 minutos,  a sra. Alcaldesa dá por 
finalizada a sesión, da que eu, secretaria deste órgano, dou fe, e para a súa constancia 
estendo a presente acta.

